
সমন্বয়মূলক কাব্যপন্থা। যাহা হউক, রবীন্দ্রোত্তর যুগের যে সব কবির কবিতা অস্পষ্টতা, শব্দ-প্রয়োগের তির্যকতা অথবা শাব্দিক ব্যায়াম, অসঙ্গত অন্বয়ের সমাবেশ ইত্যাদির দায়ে লোককান্ত হইতে পারে নাই, তাহাদেরও যে দুই চারিটি কবিতা পাঠকের হৃদ্য হইয়াছে, সেগুলি রবীন্দ্রনাথের অনুসরণে রচিত বলিয়াই । এ কথা তাহারা স্বীকার করিবেন কিনা জানি না ; কিন্তু কথাটি সত্য।
এই গ্রন্থে আহৃত কবিতাগুলির মূল প্রেরণা উল্লাস-রস। তবে উল্লাস-রসের অসংযম কোথাও হয়ত ঘটে নাই। আমি কাব্যে স্পষ্টতা ও বিমূর্ত আকার-হীনতার যেমন পক্ষপাতী নই, তেমনি অতিভাষণ বা আস্ফালনেরও সমর্থক নই। সাম্প্রতিক কলিতা বলিয়া যাহা রচিত হইতেছে, তাহাতে মনে হয়, কাব্যের সংজ্ঞারই এখন যেন পরিবর্তন ঘটিতে চলিয়াছে। আমাদের এতদিনের যে
কাব্য-সংস্কার, তাহাতে শব্দ-চয়নে ও পদ-প্রয়োগে কাব্য-সুলভ ধ্বনিময়তা, প্রকাশ-ভঙ্গীর পরিচ্ছন্নতা, অনতিব্যক্ততা, সুসংহত আঙ্গিক এবং ভাবাঙ্গের পারস্পরিক সঙ্গতি ও ক্রমাভিব্যক্তি ইত্যাদিকে অপরিহার্য বলিয়া ধরা হয়। কবির বক্তব্যকে পাঠক যতক্ষণ না নিজের অন্তরের কথা বলিয়া মনে করিতেছে, ততক্ষণ পর্যন্ত তাহা এক কবিরই কথা হইয়া রহিল—পাঠকের হইল না। ইহা ‘কবিতা হইয়া ওঠা’র পক্ষে বিরাট বাধা । communicating-• power-ই কবিতার বড় শক্তি ।
রবীন্দ্র-পরিমণ্ডলের দুই জন সুবিখ্যাত সিদ্ধ কবির উদ্দেশে এই গ্রন্থ উৎসর্গ করা হইল। ইহাদের দুই জনের অকৃত্রিম স্নেহ লাভ করিয়া আমি ধন্ত হইয়াছি। বিশেষত: কবিশেখর আমার নামে র্তাহার :গাথাঞ্জলি’ কাব্য-গ্ৰন্থখানি উৎসর্গ করিয়া আমাকে স্নেহবন্ধনে নিবিড় করিয়া আবদ্ধ করিয়াছেন। এই গ্রন্থ তাহাকে উৎসর্গ করিয়া কৃতজ্ঞতা জানাইলাম। ইহারা উভয়েই বর্ষীয়ান কবি -

		 এই পাতা শেষ সম্পাদিত হয়েছে ১৫:৫৯টার সময়, ২১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

